
 

 

Оглас за вработување на еден (1) Административен помошник во рамки 

на Проектот: „Трансформирање на конвенционалните синџири на 

снабдување на винариите во циркуларни“, во ДПТУ ВАЈС Груп ДООЕЛ 

Скопје 
15.11.2022 

 

Здружението Центар за промоција на одржливи земјоделски практики и 

рурален развој во рамки на проектот Поддршка на социјалните претпријатија 

преку следење на принципот - “Не оставај никој зад себе” има потреба еден (1) 

Административен помошник кој ќе работи 40 часа неделно (полно работно 

време) во рамки на Проектот: „Трансформирање на конвенционалните синџири 

на снабдување на винариите во циркуларни“, во ДПТУ ВАЈС Груп ДООЕЛ 

Скопје почнувајки од ноември/декември 2022 година. 

 

За Проектот “Поддршка на Социјалните Претпријатија следејќи го приниципот- 

Не оставај никој зад себе” 

Проектот “Поддршка на Социјалните Претпријатија следејќи го приниципот- 

Не оставај никој зад себе” е финансиран од Европската Унија. 

Главна цел на проектот е да овозможи поддршка за развој на нови и постојните 

социјални претпријатија, да ја зајакне нивната економска независност преку 

следење на принципот “Не оставај никој зад себе”,и има за цел да ги подобри 

оперативните капацитети и одржливост на веќе постоечките и новите социјални 

претпријатија и креира нови работни места за ранливите групи граѓани и лица 

со попреченост.  

Проектот ќе придонесе за поволни услови за работа на социјални 

претпријатија, преку поддршка за воспоставување нови и подобрување на 

оперативните капацитети на најмалку 6 социјални претпријатија, а 

истовремено ќе поддржи нови вработувања на најмалку 9 лица од ранливите 

групи (лица со попреченост, жени во ризик и долгорочно невработени). Имајќи 

ги предвид потребите и ограничувањата на ниво на целата земја, главните 

ограничувања во земјата се недостатокот на знаење и свесност за социјалното 

претприемништво и недостатокот на соработка помеѓу социјални претпријатија, 

јавните институции и приватниот бизнис. Период на имплементација на 

проектот 01.12.2021- 31.05.2023 година. 

 

 



 

 

Специфични цели: 

 Поддршка за основањето на нови и развојот на постојните социјални 

претпријатија за да се обезбеди одржлив економски раст и да се 

подобри квалитетот на нивните услуги и производи; 

 Подршка на вработувањето на ранливите групи граѓани со што се 

создаваат нови и одржливи работни места следејќи го принципот – “Не 

оставај никој зад себе“; 

 Воспоставување на соработка меѓу социјални претпријатија/ГО, 

локалните бизниси и општините да го стимулираат зелениот економски 

раст, заштитата на животната средина и да ги подобрат социјалните 

услуги и нивното вмрежување; 

 Подигнување на јавната свест за предностите на развојот на 

социјалните претпријатија и вклучување на ранливите групи во 

заедницата; 

 

За Проектот: „Трансформирање на конвенционалните синџири на снабдување 

на винариите во циркуларни“ 

Главната цел на предложениот проект претставува претворање на 

конвенционалните синџири на снабдување на винариите во циркуларни. За да 

се оствари оваа цел, ВАЈС Груп разви иновативно решение кое се состои од 

собирање на комињето кое винариите во моментот го третираат како отпад и 

негово рециклирање и претворање во нови производи од прехранбената 

индустрија.  Подетално, станува збор за мултифункционален адитив од комиње, 

кој е добиен преку развој на технолошки процес за процесирање на комиње, и 

истовремена екстракција на повеќе хранливи материи од истото. Имено, 

мултифункционалниот адитив има три карактеристики, односно содржи висок 

процент на антиоксиданси, растителни влакна и служи како обојувач за храна 

(која варира од кремаста до темно виолетова во зависност од бојата на 

комињето). Во моментот, компаниите кои се занимаваат со производство на 

храна во нивниот краен производ користат три различни адитиви (природни 

или вештачки), за да ги добијат овие карактеристики, додека адитивот на ВАЈС 

Груп претставува единствен производ со три функционалности, што им нуди на 

таргетираните производители еколошко и пред се, економско исплатливо 

решение. 

 



 

 

Вработувањето ќе се изврши врз основа на договор на услуга во рамки на 

проектот за 6 месеци во временскиот период ноември/декември 2022  – мај 

2023 година, со можност за продолжување за уште 3 месеци – август 2023. 

По завршувањето на договорниот период за финансирање од страна на 

проектот, ДПТУ ВАЈС Груп ДООЕЛ Скопје ќе изврши проценка на потребните 

позиции и согласно состојбата ќе ја  продолжат или скратуваат работната 

позиција во согласност со Правилникот за социјални услуги на Министерството 

за труд и социјална политика (МТСП) на Република Северна Македонија, за 

продолжување или скратување на работната позиција. 

 

Работни задачи и одговорности на административен помошник:  

 Прибирање понуди за набавки на машини, опрема и потрошен 

материјал 

 Подготовка и уредување на административни документи  

 Телефонска комуникација со винарии  

 Договарање за набавка на количини комиње од винарии (телефонски) 

 Помош при процес на производство на мултифункционален адитив во 

погон (обезбеден превоз до фабрика) 

 

Потребни квалификации: 

 Минимум ССС 

 Општо познавање на Microsoft word и excel 

 Подготвеност за работа во тим  

 Добри комуникациски вештини  

 Желба за работа, постојано учење, лично и професионално 

надоградување 

 Да припаѓа на некоја од маргинализираните групи на граѓани (жена од 

рурална средина, социјално загрозени лица, лица со попреченост итн.) 

 

Аплицирање/Пријавување 

Ги повикуваме кандидатите да достават целосна биографија на македонски 

јазик до 21/11/2022 (понеделник) на info@ceprosard.org.mk со наслов 

Апликација за ВАЈС Груп. 

Кандидатите ќе бидат известени за резултатот од изборот до 22.11.2022. 

Кандидатите кои ќе влезат во потесен избор ќе бидат повикани на интервју. 

Сите пријави ќе се сметаат за доверливи, во согласност со барањата за 

заштита на личните податоци. 



 

 

 

Процес на избор/селекција 

Во „ЦеПроСАРД“ ја поддржуваме различноста и ги охрабруваме да се 

пријавуваат кандидатите бидејќи цврсто се спротивставуваме на секоја форма 

на дискриминација врз основа на раса, религија, боја, пол, родов идентитет, 

сексуална ориентација, возраст, недисквалификувачки физички или ментален 

хендикеп или национално потекло. 

Сите информации на пријавените лица ќе останат доверливи и ќе им бидат 

откриени само на овластени лица со цел да ги извршуваат своите должности. 

„ЦеПроСАРД“ гарантира дека овластените лица кои ќе имаат пристап до 

личните податоци на пријавените лица, целосно ги почитуваат одредбите за 

заштита на податоците, додека и самите подлежат на регулаторна обврска за 

доверливост. 

За какви било прашања или појаснувања, слободно контактирајте нè на 

info@ceprosard.org.mk 

 

 

 


